
Suliat pitsaassusaasa allaaserinerat: Ingiallorteqartitsisarneq 

 
Imarisai Nassuiaat 

1. Ikiorsiinermi inatsisitigut 

tunngavissaq sunaava? 

Inuit innarluutillit tapersersorneqarnissaannut Inatsisartut 

inatsisaat nr. 13, 12. juni 2019-imeersumi kingusinnerusukkut 

allannguuteqartoq. 

Inuit innarluutillit tapersersorneqarnissaannut 

Namminersorlutik Oqartussat nalunaarutaat nr. 29, 7. august 

2020-meersoq 

 
2. Ikiorsiinikkut kikkut 

pisariaqartitsinerat 

matussuserneqassava? 

Utoqqalinersiallit namminneq angerlarsimaffimminni aamma 

sammisassatut toqqakkaminni peqataanissaminnut 

ingiallorteqarnissamik pisariaqartitsisut. 

 

3. Ikiorsiinermi suna 

siunertaava?  

Ikiorsiinikkut siunertaavoq: 

 

• Inuusuttoq suliffiup nalinginnaasup avataatigut 

sammisassanut assigiinngitsunut peqataasinnaanera 

taamaalillunilu angerlarsimaffiup avataani allanut 

attaveqalerluni attuumassuteqarsinnaaneranillu 

qulakkeerinnikkumaneq 

• Innuttaasup inuiaqatigiinni qanigisamini 

peqataatinneqarneranut periarfissaqartitsineq aamma 

namminersorluni namminerlu inuunerminik annermik 

aalajangiisinnaassuseqarneranik qulakkeerinninneq 

• Qanigisaasunik oqilisaassiumaneq taakkua 

angerlarsimaffiup avataani sammisanut 

peqataasinnaanerannut periarfissiinikkut. 

 

4. Kina ikiorserneqarsinnaava? Utoqqalinersialinnut ingiallorteqartitsineq 

innersuussutigineqarsinnaavoq, imaattoqarpat: 

 

• Innuttaasoq utoqqalinersianik pissarsisinnaanermut 

ukiussarititaasut pillugit inatsisit qaqugukkulluunniit 

atuuttut qaangerlugit ukioqalersimappat 

• Innuttaasoq ataavartumik aamma malunnaatilimmik 

piginnaanikillisimavoq, taamaattumik ikiorteqarnani 

angerlarsimaffiup avataani angalaarsinnaanani 

• Innuttaasoq sammisassani assigiinngitsuni 

peqataanissamik kissaateqarpoq 

 

5. Suliat suut ikiorsiinermut 

ilaatinneqarsinnaappat? 

Innuttaasup innarluutillip nammineq aalajangissavaa 

sammisanut sunut ingiaqateqarusunnerluni. Tassaasinnaapput: 

 

• Pisiniussineq 

• Filmeriarneq 

• Pinngortitami angalaarneq 

• Kulturikkut inooqatigiinnullu aaqqissuussat 

• Timersorneq  

 
Ingiallorteqarnermi tulliuttut tapiiffigineqarsinnaapput: 

• Qaatiguulernermi qaatiguuiarnermilu 

• Perusuersartarfiliarnermut ikiorneqarneq 

• Issiavimmik kaassuartakkamik aamma pisunniarnermi 

atortunik allanik ikiorneqarneq 

 

6. Suliat suut ikiorsiinermut 

ilaatinneqanngillat? 

Ikiorsiinernut tulliuttunut tapiissuteqartoqarneq ajorpoq: 

 

• Sammisat inunnik isumaginninnikkut perorsaanermik 

tapersersortariaqartut 

• Angerlarsimaffimmi suliassatigut ikorfartorneqarneq 

• Aningaaserivimmit aningaasanik tigusineq sulianullu 

aningaaserivimmut attuumassuteqartut 

 

Ingiallorti attaveqaatitut ikorfartortitulluunniit imaluunniit 

pulaartartutut atuuffeqanngilaq, aamma taamaattumik piffissaq 

angerlarsimaffimmi issiaqatigiinnissamut 

atorneqarsinnaanngilaq. 

 

7. Sullissineq qanoq 

annertutigiva? 

Innuttaasoq qaammammut 15 tiimit tungaanut 

ingiallorteqarsinnaatitaavoq.  

 

Innuttaasoq ingiaqateqarnissamut pisinnaatitaaffeqartup, inuk 

ingiaqatissani nammineq siunnersuutigisinnaavaa. 

Ingiallortimik toqqaaneq kommunimit akuersissutigineqassaaq 

atorfinitsinneqarlunilu. 

 

8. Ikiorsiineq qanoq akeqarpa? Ikiorsiineq akeqanngilaq. Sammisatut kissaatigineqartup 

peqataaffigineqarnera akeqassappat ass. filmeriarnermi 

billitsi, angallatsinneq, nioqqutissat il il, taava innuttaasup 

nammineerluni akiligassat akilissavai. 

 

9. Kina nalilersuilluni 

tulleriiaarisinnaatitaava? 

 

Tulleriiaarisartut. 

10. Kina ikiorsiinermik 

tunniussisuua?  

Suliffeqarnermut Isumaginninnermullu Ingerlatsivik.   

 

11. Sullissisup piginnaasaanut 

piumasaqaatit? 

Ingiallortaasussamut immikkut ittunik 

piumasaqaateqartoqanngilaq, kisianni ingiallortaasoq 

ajornanngippat inunnik innarluutilinnik soqutiginnillunilu 

imaluunniit sullissinermik misilittagaqartuussaaq. 

Ingiaqataasartussamik toqqaanermi, aamma 

pingaartinneqartarpoq, innuttaasoq ingiaqataasullu 

soqutigisassi assigiinnissaat. 

Pinerlisimannginnermut uppernarsaammik naammaginartumik 

pissarsiniartoqassaaq.  
12. Ikiorsiineq qanoq 

malitseqartinneqartarpa?  

Innuttaasumit ikiorsiineq ukiumut ataasiarluni 

qinnutigineqaqqissaaq. Tassunga atasumik 

nalilersorneqassaaq innuttaasup ikiorsiissummik 

nuannaarutiginnissanersoq. 

 

13. 

Naammagittaalliuuteqarnissamut 

ilitsersuut  

Ulloq aalajangiiffiusoq aallarnerfigalugu sap. akunnerisa 

arfinillit iluanni uunga naammagittaalliorsinnaavutit: 

 

Isumaginninnermi Naammagittaalliuteqartarfik  

Imaneq 29, 1. sal 

Postboks 689  

3900  Nuuk  

 

Ulluinnarni nal. 10:00-15:00 

 

E-mail: maalaarut@nanoq.gl 

Oqarasuaat: (+299} 328033 

www.sullissivik.gl 

 

 


